
1. Իրավական ակտի անհրաժեշտությունը (նպատակը)
	Կառավարության 2023 թվականի դեկտեմբերի 28-ի N 2341-Ն որոշմամբ սահմանվել է, որ  պետական սոցիալական բնակարանային ֆոնդից անհատույց օգտագործման կամ վարձակալության պայմանագրի հիման վրա կացարանում տեղավորման և կացարանով ապահովման գործառույթը, պետական սոցիալական բնակարանային ֆոնդի կառավարման լիազորությունը վերապահել մեկ կազմակերպության՝ «Օթևան» ՊՈԱԿ-ին («Տնային պայմաններում միայնակ տարեցների և հաշմանդամների սոցիալական սպասարկման կենտրոն» ՊՈԱԿ-ը վերանվանվել է «Օթևան» ՊՈԱԿ-ի): Ուստի, անհրաժեշտ է պետական սոցիալական բնակարանային ֆոնդում ընդգրկված  անշարժ գույքերն ամրացնել «Օթևան» ՊՈԱԿ-ին։

1.1. Կարգավորման հարաբերությունների ներկա վիճակը և առկա խնդիրները
[bookmark: _GoBack]Գործող օրենսդրության համաձայն պետական սոցիալական բնակարանային ֆոնդում ընդգրկված անշարժ գույքերը ամրացված են «Երևանի N 1 տուն-ինտերնատ» ՊՈԱԿ-ին (վերանվանված «Հաղթանակ» ՊՈԱԿ-ի), իսկ Հայաստանի Հանրապետության Լոռու մարզի Վանաձոր համայնքի Զեյթունի փողոց 53 հասցեում և Սյունիքի մարզի Կապան համայնքի Բաղաբերդի 27 հասցեում գտնվող անշարժ գույքերը ամրացված են Հայաստանի Հանրապետության աշխատանքի և սոցիալական հարցերի նախարարությանը։ Հետևաբար, անհրաժեշտ է նշված բոլոր անշարժ գույքերն ամրացնել «Օթևան» ՊՈԱԿ-ին։

2. Կարգավորման առարկան
	Կառավարության 2023 թվականի դեկտեմբերի 28-ի N 2341-Ն որոշման համաձայն՝ այսուհետ պետական սոցիալական բնակարանային ֆոնդի կացարաններում բնակվելու իրավունք ունեցող անձանց կացարաններով ապահովման և այլ սոցիալական ծառայությունների տրամադրման կազմակերպումը, որպես սոցիալական բնակարանային ֆոնդ, անհատույց օգտագործման իրավունքով ամրացված շենքերի, շինությունների ընդհանուր օգտագործման ենթակա տարածքների սպասարկումը և պահպանումը իրականացնելու է «Օթևան» ՊՈԱԿ-ը։ Նշվածի արդյունքում անհրաժեշտ է արդեն իսկ որպես սոցիալական բնակարանային ֆոնդ հանդիսացող անշարժ գույքը (Նախագծի հավելված N 1) ամրացնել «Օթևան» ՊՈԱԿ-ին՝ նշված գործառույթի շարունակականության ապահովման համար։ Նախագծի հավելված N 1-ում նշված անշարժ գույքի կացարաններում այսօր ևս բնակվում են շահառուներ։ Ինչ վերաբերում է Նախագծի հավելված N2-ում և N3-ում նշված անշարժ գույքերին, ապա նշված անշարժ գույքերը նախատեսվում է օգտագործել որպես սոցիալական բնակարանային ֆոնդ հաշվի առնելով այն հանգամանքը, որ այսօր օգտագործվող սոցիալական բնակարանային ֆոնդի կացարանները բավարար չեն անապահով ընտանիքներին կացարանով ապահովման համար։ Մասնավորապես, այսօր մոտ 400 ընտանիք հաշվառված է հերթացուցակում և վերջիններիս հնարավոր չէ ապահովել կացարանով՝ պետական սոցիալական բնակարանային ֆոնդում ազատ կացարան չունենալու պատճառով։ Նախագծի հավելված N2-ի և N3-ի անշարժ գույքերն, որպես սոցիալական բնակարանային ֆոնդ շահագործելու համար, արդեն իսկ ձեռնարկվում են միջոցառումներ, մասնավորապես՝ կնքվել են պայմանագրեր ֆինանսավորող կազմակեպությունների հետ, կազմվել են նախագծանախահաշվային փաստաթղթեր, իրականացվում է վերանորոգում և այլն։
3. Նախագծի մշակման գործընթացում ներգրավված ինստիտուտները և անձինք
[bookmark: _30j0zll]Նախագիծը մշակվել է Աշխատանքի և սոցիալական հարցերի նախարարության կողմից:
4. Իրավական ակտի կիրառման դեպքում ակնկալվող արդյունքը
Նախագծի ընդունման արդյունքում ակնկալվում է սոցիալական ֆոնդի կազմում ընդգրկված անշարժ գույքերը ամրացնել համապատասխան կազմակերպությանը, ինչպես նաև ընդլայնել սոցիալական բնակարանային ֆոնդը։ 

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծերի ընդունման պարագայում լրացուցիչ ֆինանսական միջոցներ անհրաժեշտ չեն և պետական բյուջեում եկամուտների և ծախսերի փոփոխություններ չեն ակնկալվում։ 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում ռազմավարական փաստաթղթերից։
